
మొల నూళ్ళ ఘంటలు - మొల్లముగ మ్రోయ

నొయ్యనె తనవడు - మూగాడిగాను

ఇంతి పయ్యెద లోన- నేకాంతమునను

ఆ చక్ర వాకములు -జతివ హారములు

కొమరార కొప్పులో - గొజ్జంగి దండ

నటనతోవీపున - నాట్య మాడగను

జాఱు పయ్యెద కొంగు - చక్క ద్రోయుచును

ఉరిది ముత్యపు సరులు - నుయ్యాల లూగ

ఆది నారాయణుం- డఖిలాండ నాథు

డండజపు పానుపున - అతడుండ తెలిసి

కోవెల ల్స్వరముతో- కొమరాలు పోయి

చిలుక పలుకులతోను - చెలి విన్నవించె

పుండరీకాక్షుడా - పురుషోత్తముడ

మురవైరి వందిత - మువ్వగోపాల

నారదగ్వినుత యా - నందముకుంద

మత్స్యావతార  నా - మనవి చేకొనుము

యింత కార్యం బని- యెఱుగని యట్లు

కవ్వడి నేచుట - కామ ధర్మంబె

అని చెలి యున్న వృ - త్తాంత మంతయును

నెఱిగించె కృష్ణున - కెలమి రుక్మిణియు

హరి వారి తల వంత - వంతేయు దెలిపె

